
Sud Bosne i Hercegovine

Суд Босне и Хецеговине

Broj: S1 3 Iž 049839 24 Iž                                                                                   Sarajevo, 07.11.2024. godine



 

Sud Bosne i Hercegovine u Sarajevu, u vijeću apelacionog odijeljenja sastavljenom od sudija Dinke Bešlagić-Čovrk kao predsjednice vijeća, Vesne Trifunović i Hilme Vučinića kao članova vijeća, odlučujući o žalbi Gradskog odbora SDA- Stranke demokratske akcije Bihać sa sjedištem u Bihaću ul. Bosanska br. 7 koju zastupa ovlašteni predstavnik Zibija Muslić-Bibanović izjavljenoj protiv zaključaka Centralne izborne komisije Bosne i Hercegovine broj: 05-01-07-5-2319/24 od 17.10.2024.godine i broj 05-01-07-5-2322/24 od 17.10.2024.godine, donesene po zahtjevu za ponovno brojanje glasačkih listiće, na nejavnoj sjednici, održanoj dana, 07.11.2024. godine, donio je
R J E Š E N J E

Žalba se odbija.

O b r a z l o ž e n j e

Zaključcima Centralne izborne komisije Bosne i Hercegovine broj i datum navedeni u uvodu, odbačen je kao preuranjen zahtjev za ponovno brojanje glasačkih listića u izbornoj jedinici Bihać podnesne od strane SDA OO Bihać.

Protiv ovih zaključaka žalbu je blagovremeno podnio Gradski odbor SDA Bihać zbog netačno utvrđenog činjeničnog stanja i pogrešne primjene materijalnog prava. Ukazuje da su dana 08.10.2024. godine podnijeli četiri prigovora na propisanim obrascima koji se odnose na kršenje odredbi člana 5.27. Izbornog zakona BiH prilikom unosa podataka od strane GiK Bihać koja je vršila unos podataka i utvrđivala objedinjene zbirne rezultate glasanja radi dostavljanja CIK BiH. Pogrešno unijeti podaci za kandidata žalioca za GV Bihać Ramiza Kovačevića koji je osvojio 43 glasa unešeni su kao 3 glasa, što je bio razlog podnošenja prigovora. Smatraju da su postupili u skladu sa zakonom i da nije bilo osnova da se prigovor odbije kao preuranjen. Predlažu da se žalba uvaži i usvoji prigovor tako što će se ispraviti pogrešno unešeni podatak.
U odgovoru na žalbu, Centralna izborna komisija Bosne i Hercegovine predložila je da Sud žalbu odbije kao neosnovanu jer je zaključak donesen na pravilna i zakonit način. Ističu da je prigovor na pogrešno unesene podatke Cik po službenoj dužnosti otklonio kao tehničku grešku i kandidatu žalioca upisao 43 glasa. Drugi prigovor žalioca je proslijeđen nadležnoj Gradskoj izbornoj komisiji Bihać i cijenjen je kao preuranjen zahtjev za ponovno brojanje glasačkih listića, dok je o preostala dva prigovora koja se odnose na kršenje izborne tišine, donesena posebna odluka. 
Žalba nije osnovana.

Prema stanju u spisu proizilazi da je Centralna izborna komisija BiH prigovor Gradskog odbora SDA- Stranke demokratske akcije Bihać izjavljen na rad biračkih odbora smatrala zahtjevom za ponovno brojanje glasačkih lističa. Ovaj zahtjev odbijen je pobijanim zaključkom kao preuranjen jer shodno članu 5.30 stav 1 Izbornog zakona BiH zahtjev za ponovno brojanje može se izjaviti nakon što Centralna izborna komisija BiH utvrdi i objavi izborne rezultate. 
Odredba članu 5.30 stav 1 Izbornog zakona BiH (Sl. glasnik BiH 23/01-24/24) propisuje pravo na podnošenje zahtjeva za ponovno brojanje glasačkih listića nakon utrvđivanja i objavljivanje rezultata, pa bi svaki zahtjev prije utvrđivanja rezultata bio preuranjen. Međutim, u konkrentom slučaju žaliteljev prigovor odnosio se na otklanjanje pogrešno utvrđivanje objedinjenih zbirnih rezultata glasanja, koji je trebalo raspraviti u tom smislu, pa tek ukoliko se utvrdi da se ne radi o tehničkoj pogrešci prigovor je trebalo smatrati zahtjevom za ponovno brojanje glasačkih listića.


Suština podnesene žalbe odnosi na ispravku podatka da je kandidat žalioca za GV Bihać Ramiz Kovačević osvojio 43 glasa, a ne evidentiranih 3. Ovu ispravku izvršila je Centralna izborna komisija BiH, po službenoj dužnosti, pa time pobijani zaključak ne proizvodi nikakvo pravno dejstvo na žaliočeva prava, niti bi usjavanje njihovog prigovora kako to žalba predlaže, utvrdilo drugačiji rezultat izbora od onog koji je utvrdio CiK BiH postupajući po službenoj dužnosti.
          Obzirom na navedeno, po ocjeni ovog vijeća, pobijana Odluka Centralne izborne komisije BiH je pravilna i zakonita, a žalba neosnovana, pa je istu, primjenom odredbe člana  81 stav 1 Zakona o upravnim sporovima Bosne i Hercegovine (Službeni glasnik BiH,  broj 19/02 -74/10), valjalo odbiti.

                                                                                      PREDSJEDNICA VIJEĆA

                                                                                                S U D I J A

                                                                                        Dinka Bešlagić-Čovrk
Sud Bosne i Hercegovine, Sarajevo, ul. Kraljice Jelene br. 88

